
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2023/2024 ՈՒՍՈՒՄՆԱԿԱՆ ՏԱՐՎԱ ԱՆՎՃԱՐ ՈՒՍՈՒՑՄԱՄԲ (ՆՊԱՍՏԻ ՁԵՎՈՎ ՈՒՍՄԱՆ ՎՃԱՐԻ ԼՐԻՎ ՓՈԽՀԱՏՈՒՑՄԱՄԲ) ԸՆԴՈՒՆԵԼՈՒԹՅԱՆ ՏԵՂԵՐՆ ՈՒ  ԱՌԱՋՆԱՀԵՐԹ ԵՎ ԿԱՐԵՎՈՐ ՈԼՈՐՏՆԵՐԻ ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ներքին գործերի նախարարություն
	22 հունիս 2023

	
	43/21/77928-23

	Որոշման նախագծի վերաբերյալ առաջարկություններ և դիտողություններ չկան:
	
	

	Քաղաքացիական ավիացիայի կոմիտե
	27 հունիս 2023

	1. 
	1.1/11.1/3202-2023

	1. Ավելացնել վերոնշյալ որոշման թիվ 2 հավելվածի 2-րդ կետի հետևյալ մասնագիտությունների  2023/2024 ուսումնական տարվա անվճար  ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերը (Կոմիտեի լիազորությանը վերապահված ընդամենը 23 անվճար  ուսուցմամբ ընդունելության տեղեր 15-ի փոխարեն), հաշվի առնելով քաղաքացիական ավիացիայի ոլորտում և աշխատաշուկայում ավիացիոն մասնագետների պահանջարկի և դիմորդների քանակի աճը, մասնավորապես՝  
1) թիվ 7 «Ճարտարագիտություն, արդյունաբերություն և շինարարություն» ոլորտի «Թռչող ապարատների և ավիաշարժիչների տեխնիկական շահագործում» մասնագիտության 2023/2024 ուսումնական տարվա անվճար  ուսուցմամբ ընդունելության տեղերը՝ 5-ի փոխարեն սահմանելով 10, 
2) թիվ 10 «Սպասարկում» ոլորտի «Փոխադրումների կազմակերպում և կառավարում տրանսպորտում (ըստ տրանսպորտի տեսակների)» մասնագիտության 2023/2024 ուսումնական տարվա անվճար  ուսուցմամբ ընդունելության տեղերը՝ 5-ի փոխարեն սահմանելով 8:
2. Հաշվի առնելով «Ավիացիոն սարքեր և համալիրներ» մասնագիտությամբ մասնագետների (որակավորումը «Տեխնիկ՝ օդանավերի ավիացիոն և ռադիոէլեկտրոնային սարքավորումների շահագործում  և սպասարկում») մեծ պահանջարկը ավիացիայի ոլորտի աշխատաշուկայում, որպես նոր ծրագիր հնարավորինս արագ ներդնել և դրա ընդունելությունը կազմակերպել սկսած 2024/2025 ուս. տարվանից՝ տրամադրելով առնվազն 8 անվճար ուսուցման տեղեր: 
	
	Չի ընդունվել


ՄԺԾԾ-ի  նախագծով Քաղաքացիական ավիացիայի կոմիտեին հատկացված տեղերի թիվը մնացել է անփոփոխ

	3. Հնարավորություն տալ կամ թույլատրել Կոմիտեի ենթակայության «Ավիաուսումնական կենտրոն» փակ բաժնետիրական ընկերությունում  ուսուցանվող մասնագիտություններին տրամադրված անվճար ուսուցման թափուր տեղերն ըստ մասնագիտությունների փոխանցել կամ կիրառել ռոտացիոն սկզբունքը մեծ պահանջարկ ունեցող հարակից մասնագիտություններում:
	
	Չի ընդունվել
Քաղաքացիական ավիացիայի կոմիտեի կողմից անվճար ուսուցման տեղեր կարող են հատկացվել մեծ պահանջարկ ունեցող հարակից մասնագիտություններին միայն պահուստային տեղերի առկայության դեպքում:

	
	
	

	Աշխատանքի և սոցիալական հարցերի նախարարություն
	3 հուլիս 2023

	
	ՆՄ//16440-2023

	Որոշման նախագծի վերաբերյալ առաջարկություններ և դիտողություններ չկան:
	
	

	ՀՀ Էկոնոմիկայի նախարարություն
	29 հունիս 2023

	2. 
	01/12006-2023

	Որոշման նախագծի վերաբերյալ Էկոնոմիկայի նախարարությունն իր իրավասությունների շրջանակում դիտողություններ և առաջարկություններ չունի։
Միաժամանակ, Էկոնոմիկայի նախարարության կողմից համակարգվող գործունեության ոլորտներում անհրաժեշտ նախնական մասնագիտական և միջին մասնագիտական կրթությամբ կադրերի պահանջարկի վերաբերյալ նախարարության կողմից նախկինում ներկայացված առաջարկությունները ներառված են փաստաթղթում։
	
	

	ՀՀ ֆինանսների նախարարություն
	7 հուլիս 2023

	3. 
	01/34-3/12384-2023

	ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծի N3 հավելվածով հաստատվում է ՀՀ նախնական մասնագիտական (արհեստագործական) և միջին մասնագիտական կրթական ծրագրերով 2023/2024 ուսումնական տարվա առաջնահերթ և կարևոր ոլորտների մասնագիտությունների ցանկը, ըստ որի ընդունվածներին (արհեստագործական կրթության գծով 1329 տեղ, միջին մասնագիտական կրթության գծով՝ 785 տեղ), համաձայն Նախագծի հիմնավորման, նախատեսվում է տրամադրել բարձր կրթաթոշակ:
Հարկ է նշել, որ Նախագծի տեղեկանքի համաձայն՝ վերջինիս ընդունումը չի հանգեցնելու ՀՀ պետական բյուջեում ծախսերի ավելացման, մինչդեռ մեր գնահատմամբ այն կհանգեցնի ինչպես ՀՀ 2023թ. պետական բյուջեով, այնպես էլ 2024-2026թթ. ՀՀ պետական բյուջեից լրացուցիչ միջոցների հատկացման անհրաժեշտության (2023-2026թթ. համապատասխանաբար՝ 0.4, 1.6, 2.8 և 3.6 մլրդ դրամ): Հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, ինչպես նաև 2024-2026թթ. ՄԺԾԾ գծով արդեն իսկ քննարկված և հաստատված բյուջետային հատկացումների չափաքանակները՝ դեմ ենք նախագծի ներկայացված բովանդակությամբ ընդունմանը և առաջարկում ենք ձեռնպահ մնալ ՀՀ պետական բյուջեից լրացուցիչ ֆինանսավորում ենթադրող՝ չնախատեսված ծախսային պարտավորությունների ստանձնումից: 
Ելնելով վերոգրյալից՝ առաջարկում ենք Նախագծից հանել N 3 հավելվածը և, դրանով պայմանավորված, խմբագրել Նախագիծը:
	
	Չի ընդունվել
Ընդհանուր առմամբ ընդունելի է գրությամբ ներկայացված դիտարկումները, սակայն հարկ եմ համարում նշել, ցանկով նշված գերակա ոլորտի մասնագիտությունների ընտրությունը կայացել է հիմնականում  գործատունների կողմից ներկայացված պահանջների հիման վրա և հաշվի է առնվել նաև նշյալ մասնագիտություններով դիմորդների  քիչ լինելու հանգամանքը, որի հետևանքով կամ խմբերը չեն բացվում (համաձայն ընդունելության գործող կարգի՝ հիմնական կրթության հիմքով  դիմորդների թիվը 10-ից պակաս լինելու դեպքում խումբը չի բացվում) կամ հավաքագրվում են թերի խմբեր, ինչը հանգեցնում է թերֆինանսավորման: Թերի ֆինանանսավորումն էլ իր հերթին հնարավորություն չի ընձեռնում հաստատություններին ձեռք բերել անհրաժեշտ նյութատեխնիկական բազա և սահմանել բարձր աշխատավարձ՝ ուսումնական հաստատություններում լավագույն և փորձառու մանկավարժ ներգրավելու ունենալու համար:   
Որոշման նախագծի հիմնավորմամբ ներկայացվել է, որ ներկայիս կրթաթոշակի տրամադրման մոտեցումները չեն ծառայում իրենց նպատակին, մշակվել է այլ մոտեցում, ինչը խթան կհանդիսանա աշխատաշուկայում պահանջարկ ունեցող մասնագիտություններով ընդունելության համար, ինչպես նաև այդ մասնագիտություններով լավ և բարձր առաջադիմության ցուցաբերման համար:
Հաշվի առնելով, որ մասնագիտությունները յուրաքանչյուր ուսումնական տարի հաստատվելու են, ուստի և մասնագիտությունների քանակը և տեղերի թիվը կարող են փոխվել և հետևաբար փոփոխության կենթարկվի նաև պետական բյուջեից ֆինանսավորման չափը:


	ՀՀ արդարադատության նախարարություն
	17 հուլիս 2023

	4. 
	01/27.2/33279-2023

	1. «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2023/2024 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերն ու առաջնահերթ և կարևոր ոլորտների մասնագիտությունների ցանկը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում «Նախնական մասնագիտական (արհեստագործական)  և միջին մասնագիտական կրթության մասին» Հայաստանի Հանրապետության օրենքի 15-րդ հոդվածի 1-ին մասի 6-րդ և 21-րդ հոդվածի 1-ին մասի 8-րդ կետերին, որոնց համաձայն՝ արհեստագործական և միջին մասնագիտական կրթության բնագավառում կառավարությունը հաստատում է արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների յուրաքանչյուր ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերը՝ ըստ մասնագիտությունների:
(…) Առաջնահերթ և կարևոր ոլորտների մասնագիտությունների ցանկը և քանակը հաստատում է կառավարությունը, ինչպես նաև սահմանված կարգով փոխհատուցում է այդ ուսանողների նպաստը: (…) :
Այս առումով հարկ ենք համարում նշել, որ առկա է անհամապատասխանություն վերոնշյալ դրույթների և Նախագծի կարգավորումների միջև, հետևաբար Նախագծի վերնագիրն անհրաժեշտ է վերանայել՝ շարադրելով հետևյալ խմբագրությամբ.
«ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 2023/2024 ՈՒՍՈՒՄՆԱԿԱՆ ՏԱՐՎԱ ԱՆՎՃԱՐ ՈՒՍՈՒՑՄԱՄԲ (ՆՊԱՍՏԻ ՁԵՎՈՎ ՈՒՍՄԱՆ ՎՃԱՐԻ ԼՐԻՎ ՓՈԽՀԱՏՈՒՑՄԱՄԲ) ԸՆԴՈՒՆԵԼՈՒԹՅԱՆ ՏԵՂԵՐՆ՝ ԸՍՏ ՄԱՍՆԱԳԻՏՈՒԹՅՈՒՆՆԵՐԻ
ՈՒ ԱՌԱՋՆԱՀԵՐԹ ԵՎ ԿԱՐԵՎՈՐ ՈԼՈՐՏՆԵՐԻ ՄԱՍՆԱԳԻՏՈՒԹՅՈՒՆՆԵՐԻ ՑԱՆԿԸ ԵՎ ՔԱՆԱԿԸ ՀԱՍՏԱՏԵԼՈՒ ՄԱՍԻՆ»:
Այս համատեքստում անհրաժեշտություն կառաջանա վերանայել Նախագծի ու դրանով հաստատվող հավելվածների վերնագրերը և տեքստերը:
Բացի այդ, Նախագծի նախաբանում «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» 18-րդ հոդվածնի 3-րդ մասի պահանջները:
	
	Ընդունվել է

	2. Նախագծի 2-րդ կետում «ծրագրերով» բառն անհրաժեշտ է փոխարինել «ծրագրեր իրականացնող պետական ուսումնական հաստատությունների» բառերով՝ նկատի ունենալով Նախագծի վերնագրի բովանդակությունը:
Նույն դիտողությունը վերաբերում է նաև Նախագծով հաստատվող հավելված 3-ի վերնագրին:
	
	Ընդունվել է

	[bookmark: _GoBack]3. Հավելված 1-ի վերնագրում «ԾՐԱԳԻՐ» բառն անհրաժեշտ է փոխարինել «ԾՐԱԳՐԵՐ» բառով՝ հաշվի առնելով Նախագծի 1-ին կետի դրույթները:
	
	Ընդունվել է մասնակի
Նախագծի հավելված 2-ում «ԾՐԱԳՐԵՐ» բառը փոխարինվել է «ԾՐԱԳԻՐ» բառով, հաշվի առնելով, որ նախագծի 1-ին կետում ծրագրերը ընդհանուր են գրված իսկ հավելվածներով նրանք առանձնացվել են:



